
L'AN E L'UMAN.

In spranz'ed allegria,
Con larmas e pisser
Ais uossa passà via
Darcheu ün an inter.
Ed a sa sepultüra
Volains in spranza sgüra
Ans algordar dals trapassats,
Chi'ns han con el abandunats.

Sco cha Ia flur sflorescha
Nel chod arsaint da stà,
La föglia frais-ch'e verda
Spassescha nella stà,
E sco cha '1 tun as perda,
Uschea eir sflorescha
La planta debla, il uman,
Piain d'vita hoz, morta daman.

E cur cha'l sain strasuna,
Ün char ais trapassà,
E cur ch'ün an banduna,
Giand all' eternità,
Ans lasch'el l'algordanza,
L'amur, la crett'e spranza,
E con dolur e con plaschair.
Als morts clamain nus: Ans revair!

P. L. Steiner.

